
■ L’AURA

Il sulegl turna, ma il fraid resta

(lq) Cun in cordial dar il maun a
ses collavuraturs ha la nova
ministra da l’exteriur surprendì
ses uffizi en chasa federala a
Berna. L’entschatta d’ina nova
lavur saja atgnamain il pli bel
temp, ha Micheline Calmy-Rey
declerà ier durant ch’ella ha fatg
la tura atras ils biros da l’Uffizi
federal da l’exteriur. Per ella saja
impurtant da conuscher tut la

glieud persunalmain, ha la mini-
stra da l’exteriur ditg. Per il mu-
ment ha la nova cussegliera fe-
derala anc nagin agen biro, ella
lavura en ina stanza da conferen-
zas. Micheline Calmy-Rey n’ha
anc betg vulì tradir detagls e re-
spunder dumondas concretas da-
vart ses dossiers. Ella haja ideas,
na sappia dentant anc betg dir
nua ch’ella mettia prioritads.

Bainvegni,
madame Calmy-Rey

Micheline
Calmy-Rey ha
entschavì ses
uffizi en chasa
federala.

KEYSTONE

(lq) La crudada da material sin
l’autostrada A8, e quai direct
atras il tunnel, en vischinanza
dad Iseltwald, sveglia tema tar la
populaziun. L’Uffizi federal da
vias reagescha sin quella malse-
girtad. La pussaivladad che
glieud moria en consequenza da
la sballunada d’in tunnel saja in
sin diesch milliuns, declera il di-

rectur da l’Uffizi federal da vias,
Michel Egger, sin dumonda da
l’agentura da novitads sda. La
planisaziun en territoris da
muntognas per proteger vias e
binaris da bovas da crappa pre-
vedia vastas examinaziuns. Era
suenter la construcziun da las
vias observian ins permanent ils
lieus privlus.

Sin ils skis èn els ils retgs
KEYSTONE

DAD ANDREA HÄMMERLE, 
CUSSEGLIER NAZIUNAL

Las grevas malauras da
mez november che han

tutgà oravant tut la Sursel-
va, dentant er donnegià
grevamain autras parts dal
chantun, èn in motiv da
far patratgs er suenter
quests grevs dis. Nus enco-
nuschain ils fatgs: Donns
totals da var 150 milliuns
francs, per blers umans –
oravant tut per persunas da
Schlans e Rueun – eveni-
ments traumatics ch’els na
vegnan mai ad emblidar.
Mo grazia a fitg bler cletg
n’hai dà nagins morts. Il
maun public, en emprima
lingia la confederaziun, ma
er il chantun, las vischnan-
cas e las assicuranzas ve-
gnan a pajar ils donns e la
reconstrucziun. Perquai ans
engaschain nus politichers.
La vita va vinavant.

Ma i fiss fatal da sa
cuntentar cun quai.

Bain sai jau che pondera-
ziuns fundamentalas e cri-
ticas areguard ils motivs e
las consequenzas da tals
eveniments n’èn betg fitg
popularas. E tuttina vi jau
empruvar da far quai. Nus
na pudain strusch snegar il

fatg ch’ils fenomens me-
teorologics extrems s’aug-
mentan. Tge è capità be en
ils ultims 15 onns: Poschia-
vo, Vivian, Brig, Lothar,
Gondo, Surselva e bler au-
ter. Sche quai fiss ina ca-
sualitad na stuessan nus
betg far grondas pondera-
ziuns e pudessan cuntinuar
sco enfin qua. Er sch’ils
mussaments definitivs
mancan e vegnan er adina
a mancar, datti tuttina in-
tgins indizis che quai n’è
betg ina casualitad e che
l’augment da fenomens
meteorologics extrems stat
en connex cun la midada
dal clima. Tschert è era che
questa midada dal clima
n’è betg dada da la natira,
mabain vegn influenzada
fermamain dals umans. Il

problem è senza dubi il
consum excessiv d’energias
betg regenerablas, oravant
tut la combustiun da pe-
troli savens senza senn.
Tras quai chaschunain nus
in stgaudament che trans-
furma il clima. Quai sa
mussa pli tard en tempestas
e malauras. La regiun alpi-
na ecologicamain fitg sen-
sibla è pertutgada greva-
main da quest svilup.

Tge far? Il consum ex-
cessiv da petroli n’aug-

menta betg automatica-
main la bainstanza. I vala
la paina da reflectar in’ulte-
riura giada davart il con-
cept «Factur 4». Quai
munta: Bainstanza dubla
cun la mesadad dal con-
sum d’energia. Lain charrar
cun autos che dovran pauc
energia, lain ir cun il tren,
lain transferir il traffic da
transit sin las rodaglias,
lain bajegiar chasas da
minergia! E lain ratifitgar
la Convenziun da las Alps
che propona ina politica da
svilup durabla e cumpa-
tibla per las Alps. Tut quai
è pussaivel senza stuair de-
sister dal confort. Ed i gida
– segir betg dad oz sin da-
maun, ma a lunga vista –
d’evitar talas malauras.  

■ TRIBUNA POLITICA

Las malauras extremas: 
Motivs e consequenzas

■ DIOCESA DA CUIRA

Confermà ils decans 
(anr/gc) La diocesa da Cuira
cumpiglia ils chantuns Gri-
schun, Glaruna, Turitg, Uri,
Sviz, sco era Sur- e Sutsilvania. 
Quels èn dividids en 16 deca-
nats. En tuts èn ils novs decans
vegnids elegids l’onn passà. Ussa
èn quels vegnids confermads –
tenor dretg canonic – da l’uvestg
diocesan Amédée Grab en lur uf-
fizi.

Per il decanat Surselva è quai:
Sur Marcus Flury, pil decanat da
Cuira: P. Hildegar Höfliger, pil

decanat Surmeir e Tavau: P. Tho-
mas Fernandes, per il decanat En-
giadina: Andreas Rellstab e per
Poschiavo/Bergiaglia Cleto Lan-
franchi. Els èn elegids per ils
onns 2003–2006. Ex officio èn
els era commembers dal cussegl
presbiteral che vegn medema-
main constituì da nov.

Greva sperdita
Sco quai che la Scol’auta teolo-
gica a Cuira communitgescha, è
il teolog pastoral, p. Hermann

Kochanek, missiunari da Steyl
(SVD), mort cun be 56 onns da
Nadal notg suenter greva malso-
gna. El è vegni sutterrà en sia
patria a Werl (Vestfalia/Germa-
nia). Dapi l’enviern 2001/2002
è el stà docent per teologia pa-
storala a la Scol’auta da teologia
a Cuira. El ha era gidà a prepa-
rar l’avertura da l’Institut pasto-
ral che ha lieu ils 27/28 da scha-
ner da quest onn. Il defunct eria
in professer fitg cumpetent ed
apprezià.

